
GOUVÈNÈ HOCHUL ANONSE YON SIBVANSYON 2 MILYON DOLA POU 
PATCHOGUE ARTS COUNCIL POU NOUVO SANT KILTIRÈL LA  

  
Yon patenarya piblik-prive estimile devlopman anba lavil nan Konte Suffolk  

  
Sibvansyon pou yon montan total 2.8 milyon dola kontribiye nan sant kominotè 

inovatè ak atistik la pou yon valè 3.5 milyon dola  
  
  

Gouvènè Kathy Hochul te anonse yon sibvansyon 2 milyon dola pou Patchogue Arts 
Council (PAC) pou konstriksyon yon nouvo sant atistik kiltirèl ak miltidisiplinè sou Main 
Street nan Lès Patchogue. Pwojè 3.5 milyon dola sa a fè pati yon pi gwo efò 
revitalizasyon anba lavil la pou yon montan 47 milyon dola pou reyamenaje ansyen sit 
Mediterranean Manor pou yo tounen lojman. Pwogram Jumpstart nan Konte Suffolk la 
te sipòte tou sant atistik kiltirèl la ak yon sibvansyon 800,000 dola.  
  
"Envesti nan atizay se envesti nan kominote nou an," Gouvènè Hochul te deklare. 
"Nouvo sant atistik kiltirèl la pral tounen yon poto mitan pou kreyativite ak edikasyon, k 
ap amelyore estrikti kiltirèl dinamik Patchogue epi k ap ofri yon espas pou atis yo ak 
kominote a epanouyi."  
  
Sant Atistik Kiltirèl Patchogue la se rezilta efò kolaborasyon ki enplike gouvènman lokal, 
patnè biznis yo ak pati konsène nan kominote a. Yon aspè remakab nan kolaborasyon 
sa a se lyen li ak Pwojè Lojman Greybarn lan. Nan kad egzijans zòn kouvèti yo, yo te 
mete rezève yon tèren pou benefis piblik la, Vil Brookhaven te jije ideyal pou PAC. Nan 
kad pwojè a, yo pral rezève 20 pousan nan 91 inite yo pou mendèv ak lojman abòdab ki 
enkli moun ki gen andikap devlopman an konsiltasyon ak Depatman Planifikasyon 
Konte Suffolk (Suffolk County Planning Department) epi konfòmeman ak yon rezolisyon 
Komisyon Planifikasyon Konte Suffolk (Suffolk County Planning Commission).  
  
Majistra Patchogue la Paul Pontieri te deklare, "Finansman sa a pral non sèlman 
amelyore sèn atistik lokal nou an, men tou pral kontribiye nan vitalite ekonomik ak 
sosyal Gwo Kominote Patchogue ak zòn ki antoure li yo."  
  
Sipèvizè Adjwen Vil Brookhaven, Neil Foley, te deklare, "Pwojè sa a se yon 
temwayaj sa nou ka akonpli lè sektè piblik ak prive yo travay ansanm. Nouvo sant lan 
pral yon sant pou aktivite kiltirèl ak kominotè, k ap benefik pou rezidan ak vizitè yo."  



  
Direktè Egzekitif PAC, Beth Giacummo, te deklare, "Nou pa gen ase mo e nou 
rekonesan anpil pou sipò Gouvènè Hochul ak Konte Suffolk, ki pral ede reyalize vizyon 
nou pou kreyasyon yon sant kiltirèl konplè. Sant sa a pral elve kominote atistik la nan 
plizyè fason epi ranfòse yon santiman inite nan Patchogue. Finansman sa a pral rann 
zèv atistik yo disponib epi aksesib pou kominote nou an k ap grandi. Li pral fè pwogrese 
yon fason eksponansyèl kapasite PAC pou sèvi, kreye opòtinite, ak sipòte L.I creatives 
ak plis toujou."  
  
Prezidan Konsèy Administrasyon PAC, Lori Devlin, te deklare, "Nouvo sant lan pral 
ranfòse repitasyon Patchogue antanke sant kiltirèl dinamik. Nou pa ka tann enpak 
pozitif sa a pral genyen sou kominote nou an."  
  
Asosye Direktè Pwojè Lojman Greybarn, Gregg Rechler, te deklare, "Li toujou 
enpòtan pou Rechler Equity entegre atizay piblik nan tout pwojè nou yo. Se yon fason 
ekstrawòdinè pou sipòte yon òganizasyon enpòtan nan kominote a epi nou remèsye 
Gouvènè Kathy Hochul pou lidèchip li. Nou pa ta ka plis eksite pou n pote mak kay 
liksye Greybarn nou an nan kominote Lès Patchogue la epi bay bon jan kalite lojman 
nan yon anba lavil ki deja ajite."  
  
Nouvo sant atistik kiltirèl la ta dwe atire plizyè milye vizitè chak ane, pandan l ap 
kontribiye nan ekonomi lokal la epi anrichi peyizaj kiltirèl Long Island lan. Gouvènè 
Hochul kontinye fè envestisman rekò pou devlope nan New York sektè atistik ak kiltirèl 
ki alatèt nan peyi a. Bidjè ane fiskal 2025 ki adopte a gen ladan 80 milyon dola pou sipò 
operasyonèl jeneral NYSCA pou òganizasyon san bi likratif yo ak atis endividyèl yo ak 
yon lòt 80 milyon dola nan nouvo finansman kapital pou pèmèt NYSCA ofri yon seri 
sibvansyon adisyonèl pou pwojè tout gwosè, soti nan 50,000 dola rive nan 10 milyon 
dola. Bidjè ane fiskal 2025 ki etabli de nouvo pwogram pou fasilite atis yo monte sou 
sèn nan kwasans ekonomik kontinyèl Eta a – Kiltive yon Paradi pou Atis yo gras ak 
Penti sou Mi (Cultivating Havens for the Arts through Regional Murals, CHARM NY), k 
ap finanse konsepsyon ak enstalasyon penti sou mi nan kominote atravè New York yo; 
ak Pwogram Bousdetid "State of the Arts" la, k ap mete atis yo nan ajans Eta yo pou fè 
objektif politik piblik yo avanse atravè apwoch kreyatif.  
  
Misyon Patchogue Arts Council se edike, sipòte ak elve yon fason anbisye kominote 
atistik la. Depi kreyasyon li, PAC te yon gwo fòs nan revitalize Patchogue atravè 
ekspozisyon ak pwogramasyon inovatè ki mete aksan sou angajman kominote a. Pou 
plis enfòmasyon sou Patchogue Arts Council ak evènman k ap vini yo, vizite sit entènèt 
li nan www.patchoguearts.org.  
  
  

###  
  

  
  
  

https://gcc02.safelinks.protection.outlook.com/?url=http%3A%2F%2Fwww.patchoguearts.org%2F&data=05%7C02%7CViktoryia.Baum%40otda.ny.gov%7Cc68fc3d9fe244419736e08dcaff83516%7Cf46cb8ea79004d108ceb80e8c1c81ee7%7C0%7C0%7C638578727831784371%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C0%7C%7C%7C&sdata=eZpkErBCH51WlBvqT%2FGjLzVLxkyAsepJiONKjSAPhoY%3D&reserved=0

